Bush bakal hadapi kerenah politik Washington


A Ghani Nasir   19 December 2000 �GEORGE Walker Bush, 54, sudah pun menyampaikan ucapan sebagai bakal Presiden ke-43 Amerika Syarikat tetapi tokoh yang dianggap akan memainkan peranan besar dalam mencorakkan pemerintahan di Rumah Putih itu kini dipertikaikan.��Bush yang pernah digambarkan sebagai tidak kenal pemimpin dunia, dikatakan tidak cekap menghadapi cabaran arena politik di Washington DC.��Malah, kebanyakan akhbar dan media elektronik perdana negara itu memandang sepi dan mempersoalkan kebolehan gabenor dari selatan itu.��Ulasan pemerhati politik rata-rata sudah pun melantik Richard Cheney, bekas Setiausaha Pertahanan zaman Presiden George Bush dan bakal Naib Presiden AS, sebagai orang yang akan menentukan dasar dan tindakan negara kuasa besar itu untuk empat tahun akan datang.��Malah, ketika tercetusnya perang mengusir Iraq dari Kuwait pada awal 90-an, Cheney disifatkan sebagai penggerak utama hingga membuahkan kebencian rakyat terhadap Bush, menyebabkan dia dikalahkan Bill Clinton.��Kini anak kepada bekas presiden itu pula dikatakan sebenarnya bukan bersaing dengan Al Gore merebut jawatan berkenaan tetapi dunia politik Washington yang berbisa dengan pelbagai tindak-tanduk, skandal dan dasar pilih kasih yang menjahanamkan.��Apa yang pasti, kata analisis The New York Times, adalah George W Bush telah mencapai kemenangan paling tipis di Florida, undi ?lectoral college?dan juga di Mahkamah Agung.��Dia akan memerintah atas platfom yang goyah mulai Januari ini dan ia akan memerlukan keupayaan dan kecekapan luar biasa, terutama untuk menghakis sebarang persoalan mengenai pemilihannya, berikutan keputusan hakim mahkamah yang menolak kiraan semula di Florida dengan undi 5-4.��Apa yang agak mengejutkan adalah akhbar itu sanggup menyiarkan ulasan Demokrat yang bukan saja mengutuk keputusan itu, malah mempersenda hakim Mahkamah Agung yang dianggap sebagai golongan konservatif.��Hakim Clarence Thomas dan lapan hakim lain dibidas oleh jurucakap Speaker, Dennis Hastert, sebagai ?ekumpulan orang tua yang pilih bulu?��Beberapa hari sebelum keputusan muktamad itu dibuat, Demokrat mengadu mengenai kerja yang dilakukan oleh isteri hakim Thomas untuk sebuah pertubuhan pengkaji konservatif di Washington dan hubungan firma guaman salah seorang anak lelaki Hakim Antonin Scalia. Firma itu pula ada kaitan dengan Theodore Bolson, peguam kempen Bush.��Sebaliknya, Republikan pula mempertikaikan hubungan baik di antara pegawai kerajaan dengan hakim Mahkamah Agung Florida.��Kisah mengenai dendam-mendendam di antara hakim-hakim di Florida dan hubungan buruk di kalangan penggubal dasar di Washington, memenuhi ruangan akhbar, Internet dan siaran radio seluruh Amerika.��Setiap golongan sentiasa mengumpulkan kekecewaan dan dendam mereka sebagai persiapan untuk saling kecam-mengecam di pusingan akan datang.��Setiap langkah yang diatur ada matlamat politiknya. Pembongkaran skandal, dosa atau kesilapan yang menjadi inti sesuatu kempen yang dijalankan dalam pemilihan kali ini, semuanya bertujuan memancing undi.��Bagaimanapun, W Bush tidak menghadapi limpahan daripada sebarang skandal politik atau seks sebagaimana Clinton tetapi kemenangannya tetap menjadi bahan untuk dipersendakan.��Dia memenangi perbicaraan di mahkamah berhubung 25 undi elektoral di Florida yang ditadbir adiknya, Gabenor Jeb Bush.��Lebih buruk lagi, lima hakim Mahkamah Agung Amerika yang mengundi untuk menghentikan kiraan semula sebahagian undi sebagaimana diarah Mahkamah Agung Florida, yakin rancangan itu tidak mengikut perlembagaan.��Mengikut kebiasaan, Mahkamah Agung di Washington itu akan mengajukan persoalan itu balik semula ke Mahkamah Agung di Tallahassee. Tetapi pada teorinya, kata pengulas politik, hakim di Daerah Columbia itu sebenarnya memberitahu mereka di Florida: ?arilah sistem mengira semula yang lebih elok jika anda bijak sangat.?br> �Gore dan penyokong Demokrat amnya, boleh dikira bernasib baik kerana sokongan akhbar utama Amerika menjamin mereka sentiasa memenangi kempen mendapatkan belas kasihan rakyat.��Kempen PR (perhubungan awam) Demokrat dan Gore cukup berjaya kali ini walaupun dia tetap tewas akhirnya dalam setiap percubaan mempersoalkan hasil kiraan undi di satu demi satu mukim di Florida.��Begitupun, bagi Demokrat mereka tetap tidak putus asa. Fokus mereka kini terhadap pemilihan wakil Kongres pada 2002. Dewan Senat kini memang terbahagi dua, iaitu 50-50 tetapi di Dewan Perwakilan, Republikan hanya mempunyai majoriti lima kerusi.��Bagi empat tahun ini, W Bush pula perlu bijak mengatur langkah bagi mendapatkan sokongan Demokrat sebagaimana dia berjaya melakukannya di Dewan Perwakilan Texas yang dikuasai Demokrat.��Kecuali beberapa perbalahan, Bush berjaya mengharungi politik Texas sejak enam tahun lalu dan kini keupayaan itu akan teruji sekali lagi.��Tetapi Bush tahu dia menghadapi tugas yang agak berat, apatah lagi dengan dasar pilih kasih yang semakin menebal, terutama dalam Kongres Amerika. ��Washington DC dengan segala tipu muslihat dan pelbagai kumpulan kepentingan yang hangat bertarung, sedia menanti Bush.�





